
७३
वेदसारशिवस्तोत्रम् ।








नमस्ते नमस्ते विभो विश्वमूर्ते

 नमस्ते नमस्ते चिदानन्दमूर्ते ।

नमस्ते नमस्ते तपोयोगगम्य

 नमस्ते नमस्ते श्रुतिज्ञानगम्य ॥ ८ ॥



प्रभो शूलपाणे विभो विश्वनाथ

 महादेव शंभो महेश त्रिनेत्र ।

शिवाकान्त शान्त स्मरारे पुरारे

 त्वदन्यो वरेण्यो न मान्यो न गण्यः ॥ ९ ॥



शंभो महेश करुणामय शूलपाणे

 गौरीपते पशुपते पशुपाशनाशिन् ।

काशीपते करुणया जगदेतदेक-

 स्त्वं हंसि पासि विदधासि महेश्वरोऽसि ॥१०॥



त्वत्तो जगद्भवति देव भव स्मरारे

 त्वय्येव तिष्ठति जगन्मृड विश्वनाथ ।

त्वय्येव गच्छति लयं जगदेतदीश

 लिङ्गात्मके हर चराचरविश्वरूपिन् ॥ ११ ॥

		 २६ जुलै २०२३ (तमे) दिनाङ्के ०१:३३ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

